
	സംഖ്യകളുമായുള്ള ചങ്ങാത്തം പലർക്കും അപ്രാപ്യമാണ്. ഗണിതം മിക്ക വിദ്യാർത്ഥികളുടെയും സങ്കല്പത്തിൽ ഒരു ബാലി കേറാമലേയും ദുർഗടവും ദുർഗവും ആയ ഒരു ശാസ്ത്ര മേഖലയാണ്. കളികളിലൂടെ കാര്യം പറഞ്ഞ് കണക്കിന്റെ വിസ്മയ ലോകത്തേക്ക് നയിച്ചാൽ ഗണിതം കുട്ടികൾക്ക് വിസ്മയ ചെപ്പായി മാറുന്നു. ഗണിതം പ്രത്യേകതകൾ ഏറെയുള്ള ശാസ്ത്രമാണ്. അത് സൂക്ഷ്മതയുടെയും കൃത്യതയുടെയും ശാസ്ത്രമാണ്.
	പൊതുവിദ്യാഭ്യാസ ശാക്തീകരണം ചർച്ചയായി കൊണ്ടിരിക്കുന്ന ഇന്നത്തെ സാഹചര്യത്തിൽ സാമൂഹ്യശാസ്ത്ര പഠനത്തിന്റെ പ്രാധാന്യം ദിവസം തോറും വർദ്ധിച്ചു കൊണ്ടിരിക്കുകയാണ്. സാമൂഹ്യബോധവും പ്രതിബദ്ധതയും ഉള്ള ഒരു തലമുറയെ വാർത്തെടുക്കേണ്ട ബാധ്യത അധ്യാപകർക്കും പൊതുവിദ്യാലയങ്ങൾക്കും ഉണ്ട്.
	ശാസ്ത്ര സാങ്കേതിക മേഖലകളിലെ ദ്രുതഗതിയിലുള്ള പുരോഗതി മനുഷ്യ ജീവിതത്തിൽ സ്വപ്നതുല്യമായ മാറ്റങ്ങൾ വരുത്തുമ്പോഴും സാമൂഹ്യമേഖലകളിൽ മനുഷ്യന്റെ ഇടപെടലുകളും പങ്കാളിത്തവും കുറഞ്ഞു വരികയും ഗ്രാമീണ മേഖലകളിൽ പോലും പൊതുജനങ്ങൾ ഇല്ലാതാവുകയും സമൂഹം കേവലം ആൾക്കൂട്ടങ്ങൾ ആയി മാറുകയും ചെയ്യുന്നു.സമൂഹ ബന്ധങ്ങൾ മനസ്സിലാക്കാൻ കഴിയാത്ത പരസ്പരബന്ധവും വിശ്വാസവും നഷ്ടപ്പെട്ട് മനുഷ്യത്വത്തിന് മൂല്യച്യുതി സംഭവിച്ചുകൊണ്ടിരിക്കുന്ന ദുഃഖകരമായ വസ്തുത നാം കണക്കിലെടുക്കേണ്ടതുണ്ട്. ഇത്തരം അടിസ്ഥാന പ്രശ്നങ്ങൾക്ക് പരിഹാരം ഉണ്ടാവുന്ന സമീപനങ്ങൾ ഉണ്ടായാൽ സാമൂഹ്യശാസ്ത്ര പഠനം അർത്ഥപൂർണ്ണമാവുകയുള്ളൂ

